                                                                                              
 Հավելված 
ՏԵԽՆԻԿԱԿԱՆ ՊԱՅՄԱՆՆԵՐ

Դռնապահ հիվանդապահի ծառայությունների ձեռքբերում (ֆիզիկական պահպանություն) և մասնակցի տեսահսկման ու ազդանշանային համակարգերով շուրջօրյա վերահսկում (հեռակառավարվող պահպանություն): 

Պատվիրատուի օբյեկտները և տարածքները իրենց գլխավոր շինություններով և մասնաշենքերով պետք է ունենան 24 ժամյա (շուրջօրյա) ծավալի ծառայություն, համապատասխան պատվիրատուի կողմից տրված հրահանգների և պահանջների, շաբաթվա բոլոր օրերին, ներառյալ հանգստյան և տոն օրերը: Պահակետերի քանակը մեկն է, որը կարող է փոփոխվել պատվիրատուի առաջին  իսկ պահանջի դեպքում, ավելացնելով կամ նվազեցնելով պահակետերի քանակը: Դռնապահ հիվանդապահների հերթափոխը իրականացվում է առնվազն 12 ժամը մեկ:

Ծառայությունը պատշաճ վերահսկելու համար, ինչպես նաև Պատվիրատուի հետ անընդմեջ կապը պահպանելու և իր պահանջներին օպերատիվ արձագանքելու նպատակով, Կատարողը  պետք  է ունենա պահպանության տարածքներին և վայրերին կցված առանձին պատասխանատու:

Կատարողը կազմակերպում և ապահովում է`
· պատվիրատուի օբյեկտի, տարածքների, ինչպես նաև պատվիրատուի կողմից կատարողի պահպանությանը հանձնված ապրանքանյութական արժեքների և դրամական միջոցների պահպանությունը:

· գողությամբ կամ այլ հանրորեն վտանգավոր արարքով Պատվիրատուին պատճառված նյութական վնասի չափը որոշելու համար, մասնակցում է ապրանքանյութական արժեքների հաշվարկմանը:

· Կատարողը կրում է նյութական պատասխանատվություն գողությամբ կամ այլ հանրորեն վտանգավոր արարքով Պատվիրատուին պատճառված վնասի դեպքում, եթե վնասն առաջացել է կատարողի կողմից պայմանագրի պայմանների խախտման արդյունքում:

· Պատահարների դեպքում Կատարողն անմիջապես իրազեկում է Պատվիրատուին, իսկ անհրաժեշտության դեպքում նաեւ ոստիկանությանը: 

· Ծառայության պահանջները ապահովելու համար Կատարողն օգտագործում է իր համապատասխան տեխնիկական միջոցները:

· Ծառայության ընթացքում Դռնապահ հիվանդապահները պարտավոր են կրել համապատասխան հանդերձանք՝ անվտանգության աշխատակցի տարբերանշանով, և պետք է ունենան անվտանգության աշխատակցի անձը հաստատող վկայական:

· Անհրաժեշտության դեպքում, օրվա ցանկացած ժամին Պատվիրատուի առաջին իսկ պահանջով Կատարողի կողմից նշանակվում է հավելյալ կայուն պահակետ:

· Կատարողը իր կառավարման կենտրոնի օպերատորների միջոցով իրականացնում է պահակետերում ծառայության շուրջօրյա վերահսկում: 
· Կատարողի պարտականությունները

· Անցագրային գործառույթների իրականացում,

· Անհրաժեշտության դեպքում հյուրերի և այցելուների ուղեկցում,

· Անցագրերի /անցաթղթերի դուրսգրում և տրամադրում,

· Այցելուների գրանցում համապատասխան գրանցամատյանում,

· Ընդունող անձնակազմին տեղեկացում այցելուի վերաբերյալ,

· Այցելուների անձը հաստատող փաստաթղթի ստուգում, 

· Այցելուների պատշաճ պահվածքի վերահսկողություն,

· Անմիջապես արձագանքում տագնապային կոճակների, հրդեհային համակարգի ահազանգի ակտիվացման դեպքերում, ինչպես նաև տարածքում հակահրդեհային վերահսկման ապահովում,

· Արտակարգ իրավիճակներում գործել Պատվիրատուի կողմից սահմանված Արտակարգ Իրավիճակների Գործողությունների պլանին համապատասխան,

· Հեռախոսազանգերին պատասխանել աշխատանքային ժամերից դուրս և ստացված տեղեկությունները հաղորդել համապատասխան աշխատակցին,

· Պատվիրատուի կողմից տրված հրահանգով, փոստային նամակների և ծրարների ստուգում, 

· Ոչ լիազորված անձանց մուտքի արգելում,

· Լիազորված ավտոմեքենաների մուտքի-ելքի կարգավորում և համապատասխան կայանատեղերում կայանելու ապահովել,

· Գլխավոր դարպասների գործածում և մուտք ու ելք գործող մեքենաների ստուգում,

· Մեքենաների ժամանակավոր կայանելու դեպքում, անցագրերի տրամադրում իսկ մշտական կայանելու թույլտվության անցագրերի առկայության դեպքում նրանց ստուգում,

· Հակահրդեհային կանոնների ապահովում և պահպանում

· Այցելուների կողմից ներքին կանոնակարգի եւ հասարակական կարգի խախտման դեպքերի կանխում,

· Պոտենցիալ ռիսկերի գոտիների այցելություն և ստուգում,

· Հրդեհավտանգ տարածքների վերահսկում և ստուգում,

· Ապահովել չծխելու քաղաքականության կանոնները,

· Տարածքի արգելված ծառայողական գոտիներ ոչ լիազորված անձանց մուտքի կանխում,

Ծառայողական հրահանգների ցանկին համապատասխան շենքում եւ հարակից տարածքում շրջագայության իրականացում։

